
La minoritad bernaisa stat meglier ch’ils Rumantschs
Ina cumparegliaziun: Rumantschs e Romands bernais

■ (anr/vi) Il chantun Berna n’ha nagi-
na lescha da linguas. Tuttina è la mi-
noritad franzosa protegida a moda
confortabla. Ils Rumantschs e Talians
dal Grischun pon be siemiar da tals
privilegis. Schizunt sche la nova le-
scha vegn acceptada dal pievel gri-
schun. Cumpareglià cun las ordinaziuns
en il chantun Berna è la lescha da lin-
guas grischuna modesta. Berna na posse-
da nagina lescha da linguas. Tuttina van
las singulas ordinaziuns per ils Franco-
fons bernais bler pli lunsch che la lescha
da linguas che vegn ils 17 da zercladur en
votaziun en il Grischun.

Il Giura bernais posseda grazia al sta-
tut d’autonomia schizunt in cussegl u in
parlament che decida davart dumondas
da lingua u cultura. D’ina tala institu-
ziun na dastgan ils Rumantschs gnanca
siemiar, er sche la lescha da linguas vegn
acceptada.

Bienna è biling
Sulet 7 pertschient da la populaziun ber-
naisa è francofona. 5,5 pertschient viva

en il district dal Giura bernais. Il rest sa
reparta sin Bienna (Biel), sin la citad da
Berna u Thun. Tenor la constituziun va-
la il Giura bernais sco territori franzos.
Bienna è uffizialmain biling: 30 per-
tschient da la populaziun è francofona.
Bienna resguarda a moda stricta oma-
duas linguas, er sch’ils blers abitants èn
da lingua tudestga. Tuttas inscripziuns a
Bienna vegnan fatgas en tudestg e fran-
zos. La scola è bilingua. Sper la constitu-
ziun bernaisa datti anc numerusas pre-
scripziuns en differentas leschas u en or-
dinaziuns che s’occupan da la lingua.

Ils derschaders ston savair 
omaduas linguas

La lescha d’organisaziun da las dretgiras
prescriva p. ex. ch’ils derschaders chan-
tunals han da savair omaduas linguas.
«Plinengiu» tar ils derschaders cirquitals
dependi dal territori. 

La lescha da persunal bernaisa prescri-
va che la minoritad francofona sto esser
represchentada a moda commensurada
en l’administraziun chantunala.

Plinavant datti ina lescha da publica-
ziuns: Tenor lezza ston tuttas communi-
caziuns e publicaziuns chantunalas ve-
gnir edidas tant per franzos sco era per
tudestg. Plinavant vegn bunamain tut il
material da l’administraziun chantunala
translatà.

Sulet sch’ina fatschenta da la regenza
pertutgia p. ex. mo il Simmental, vegnia
quai scrit be en tudestg, precisescha Gé-
rard Caussignac da l’uffizi per linguas e
dretg.

Tut vegn translatà 
per 15 deputads

Er tut ils messadis e las actas per il parla-
ment chantunal existan en duas linguas.
Berna ha 160 deputads. La deputaziun
franzosa dumbra tranter 15 e 17 depu-
tads. Lezs pon durant la debatta era dis-
currer franzos e tadlar translaziuns si-
multanas. Per la lavur en las cumissiuns
stattan a disposiziun interprets che trans-
lateschan, sch’i fa da basegn. Mintgin ha
il dretg d’adina dastgar discurrer sia lin-
gua.

Quest dretg exista teoreticamain er en
il Grischun per ils deputads rumantschs
e talians. Ma damai ch’i na dat nagina
translaziun simultana en il cussegl grond
a Cuira vegn darar discurrì talian u ru-
mantsch durant ina debatta. Ils deputads

vulan la finala betg mo discurrer, mabain
era vegnir chapids.

Per ils radund 40 deputads talians u ru-
mantschs en il cussegl grond vegnan trans-
latadas be las leschas. Ils messadis ed autras
infurmaziuns existan mo per tudestg.

Commerzialisar la laina cuminaivlamain
Radunanza generala da la Selva a Domat

■ (anr/fa) Andrea Florin sa numna il
successur da Christoffel Brändli a la
testa da l’associaziun grischuna d’eco-
nomia forestala Selvs. L’organisaziun
examinescha la fundaziun d’ina socie-
tad da commerzi da laina. Suenter du-
desch onns sco president da la Selvs ha de-
missiunà il cusseglier dals chantuns Chri-
stoffel Brändli. «Durant questa dunzaina
d’onns haja dà buns muments e muments
difficils, jau sun cuntent da pudair consta-
tar ch’il bun temp stat a la fin e na al cu-
menzament», ha ditg Brändli a chaschun
da la radunanza generala da l’associaziun
a Domat. El ha dà in sguard retrospectiv. 

Critica a la politica da Berna
«Il cumenzament era difficil, causa che la
Selvs era integrada en l’associaziun svizra,
la quala s’engascha a noss avis memia pauc
per dar impuls a l’economia forestala», ha
manegià Christoffel Brändli. Perquai ha
decis la Selva il 2001 da sistir la collavura-
ziun cun l’associaziun naziunala. Dacurt
han fatg quai er ils collegas bernais. «Nus
cumenzain puspè a collavurar cun l’orga-
nisaziun da tetg immediatamain cur ch’els
ans pon cumprovar il niz da la commem-
branza», ha’l ditg, «per il mument dentant
mancan anc quels signals.» Cun il nov cen-
ter da laina a Landquart ed uss cun la rea-
lisaziun da la resgia industriala a Domat èsi
gartegià a ses avis da metter la basa per ina
collavuraziun fritgaivla cun l’economia
forestala naziunala ed internaziunala. Da-
curt l’ha irrità sco ch’el ha menziunà la no-
vitad che la confederaziun veglia mante-
gnair a lunga vista il guaud e sias presta-
ziuns: «Il cussegl federal di bain da vulair
s’engaschar per il guaud e l’economia
forestala, fin uss mancan però anc las me-
siras concretas.» Ch’i saja perquai impur-
tant ch’ils possessurs da guaud formule-
schian lur giavischs cleramain e ch’ins pos-
sia collavurar bain cullas regenzas chantu-
nalas dals chantuns muntagnards, ha’l
agiunt. 

Lezias er per ils possessurs da guaud 
Ils salids da la regenza grischuna ha purtà
cusseglier guvernativ Stefan Engler:
«Sch’ins viagia actualmain tras il Grischun
vesan ins dapertut che l’economia forestala
è en moviment», ha’l ditg, «la laina grischu-
na è definitivamain tschertgada sin il mar-
tgà internaziunal.» Il grond plus dal Gri-
schun èn tenor el las grondas reservas da
laina, «er sche l’access als guauds è savens
difficil». Ch’il chantun veglia perquai su-
stegnair ils possessurs da guaud da mante-

gnair las vias da guaud existentas e da con-
struir novas. «Ils possessurs ston dentant er
sezs vegnir activs mantegnend e nua pus-
saivel optimond lur infrastructura», ha in-
tunà Stefan Engler. 

«Causa sias vastas 
enconuschientschas» 

Sco successur da Christoffel Brändli han
tschernì ils preschents cun acclamaziun
Andrea Florin, l’anteriur selvicultur
chantunal grischun. Sco ses successur en
la suprastanza da la Selva ha tschernì la
radunanza il cusseglier naziunal Jürg Mi-
chel e reelegì ils ulteriurs commembers,
il vicepresident Ernst Sax, Jon Andri Bi-
saz, Claudia Kleis, Lukas Kobler e Roman
Wieser. Sco successur da Hans Telli en la
cumissiun da controlla da gestiun han
tschernì ils preschents Ernst Bachmann.
En ses referat ha preschentà l’inschigner
forestal Peter Hofer la commerzialisaziun
da laina radunda en il chantun Turitg.
Ch’il martgà da laina actual pretendia
organisaziuns fermas dals possessurs da
laina, ha’l manegià. Da quel avis era er la
maioritad da la radunanza generala da la
Selva. Els han approvà in credit da
20 000 francs per la preparaziun e fun-
daziun d’ina societad da commerzi da
laina grischuna. Per finir ha surdà la su-

prastanza a Christoffel Brändli sco regal
in urs sco statua da funtauna. «L’urs han
els tschernì causa che jau erel cunter ‘re-
colonisaziun’ da l’urs en Engiadina Bas-
sa», ha declerà il president scadent riend. 

Christoffel Brändli
cun ses regal ch’el
vegn ad installar
probablamain sper
sia chamona en vi-
cinanza da Vnà.

■ CUERA

Finissascha cun 
aucziun da vendita

(lq) Dils 9 entochen ils 30 da mars ha la-
la gallaria dil marcau giu numerus visi-
taders en casa communala a Cuera. Leu
han els saviu admirar maletgs dessignai
da scolars dalla sis’avla classa dalla Scola
d’art Masans ed ulteriurs maletgs d’af-
fons creativs digl atelier «Alte Keb» da
Cuera. Sils maletgs han ils scolars
tractau las canzuns da Linard Bardill. Al-
la finissascha dils 30 da mars 2007 ei la
gronda part da quellas ovras vegnida
ingantada per ina buna caussa, quei sut
la direcziun da Riccarda Sulser-De Stefa-
ni, presidenta dalla Tribuna libra Cuera.
Gl’entir gudogn retscheiva la fundaziun
«Sternschnuppe», agid per affons. La fin
finala han ils organisaturs dallas auc-
ziuns saviu surdar ina summa da 2467
francs a Franziska Derungs, la menadra
dall’organisaziun «Sternschnuppe».
L’exposiziun ei stada in grond success. In
cumpliment vala era a tut ils affons
ch’ein separticipai ed han luvrau cun
tutta premura vid las ovras.

La pli gronda reverenza vers la mino-
ritad francofona fa il chantun Berna
en scola. Là emprendan ils uffants tu-
destgs gia daditg franzos sco emprima
lingua estra, e quai gia davent da la
tschintgavla classa. Nov è ch’il franzos
vegn uss introducì gia en la terza clas-
sa e l’englais en la tschintgavla. 

Quest sistem surpiglian uss tuts
chantuns sin il cunfin linguistic. Sper
Berna èn quai il Vallais, Friburg, So-
loturn e Basilea. La devisa è: L’emprim
emprender la lingua dal vischin.

Questa devisa vala er en il Gri-
schun. Ils uffants rumantschs e talians
emprendan tudestg davent da la quar-
ta classa. Ed ils uffants tudestgs em-
prendan u talian davent da la quarta
classa u rumantsch gia davent da l’em-
prima classa, sche la vischnanca è da-
tiers dal cunfin linguistic. 

Las vischnancas tudestgas en las
qualas i vegn instruì rumantsch sco
emprima lingua estra han la pussai-
vladad da remplazzar il rumantsch en
scola secundara cun il talian. 

La scola promova la chapientscha
per la minoritad 

L’aucziun ha purtau in recav da 2467 francs.
MAD

Bainbaud lavura 
la resgia Stallinger

Ils participants da la radunanza
generala da la Selva han pudì be-
neventar mardi er Martin Krisp-
ler, impiegà da la resgia Stallinger
a Domat. Durant la projectaziun
da la resgia industriala era Krisp-
ler manader da project. Uss è el
respunsabel per la communica-
ziun e las relaziuns publicas. «Il
stadi da las lavurs da construc-
ziun è sco planisà», ha el infurmà,
«durant il mais avrigl cumenza la
resgia a lavurar.» La data exacta
nun ha’l pudì dar part. Ch’i pos-
sia adina dar l’ina u l’autra ra-
schun che retardeschia il cumen-
zament dal «Echtbetrieb», sco
ch’el ha ditg, per intgins dis.

